
Nd. 761. Frumvarp til laga [50. mál]
um Skipamálastofnun ríkisins.

(Eftir eina umr. í Ed., 28. apríl.)

1. gr.
Skipamálastofnun ríkisins starfar undir yfirstjórn ráðherra þess, sem fer með

öryggismál skipa.
2. gr.

Hlutverk Skipamálastofnunar ríkisins er:
1. Að vera ríkisstjórninni til ráðuneytis um siglingamál og skipasmíðar, eftir þvi

sem hún telur þörf á.
2. Að annast eftirlit með nýsmiði skipa, búnaði, breytingum og innflutningi og

annað almennt eftirlit skipa samkvæmt lögum um eftirlit með skipum og reglu-
gerðum, settum samkvæmt þeim. Smíðateikningar skipa eru háðar viðurkenn-
ingu Skipamálastofnunarinnar í samræmi við ákvæði laga og reglugerða.

3. Að annast framkvæmd alþjóðasamþykkta um öryggi mannslifa á hafinu, sem
ísland er aðili að, og gefa út skipsskjöl fyrir íslenzk skip samkvæmt þeim.

4. Að annast framkvæmd alþjóðahleðslumerkjasamþyl<kta, sem ísland er aðili
að, og ákveða hleðslumerki skipa og gefa út hleðslumerkjaskírteini sam-
kvæmt þeim.

5. Að ákvarða hleðslumerki fyrir fiskiskip eftir nánari reglum, er ráðherra setur.
6. Að fylgjast með rannsókn sjóslysa hjá siglingadómi.
7. Að annast framkvæmd laga um varnir gegn óhreinkun sjávar af völdum olíu

og reglugerða samkvæmt þeim í samræmi við alþjóðasamþykkt um sama efni,
sem Ísland er aðili að.



8. Að annast framkvæmd laga og reglna um mælingu skipa, svo og mál, er varða
alþjóðasamþykkt um mælingu skipa.

9. Að annast framkvæmd laga um skráningu skipa. Annast skýrslugerð um Ís-
lenzkan skipast ól. Gefa árlega út skrá yfir íslenzk skip, miðað við 1. janúar
ár hvert, og auka skr ár, ef þörf krefur. Þar skal og birta skrá yfir einkaleyfis-
nöfn skipa, skip í smíðum, skip, sem felld hafa verið niður af skipaskrá á
árinu, og annan gagnlegan fróðleik um íslenzkan skipastól. Ráðherra getur
sett nánari reglur um gerð skipaskrár.

10. Að annast af íslands hálfu samstarf við alþjóðastofnanir varðandi þau mál,
sem eru Í verkahring stofnunarinnar.

ll. Að annast mál, er varða siglingalög og sjómannalög, að þvi leyti sem þau
varða skráningu skipa, skip og búnað þeirra, siglingaöryggi og önnur mál,
sem ráðuneytið kann að fela stofnuninni, varðandi siglingar og áhafnir skipa.

3. gr.
Ráðherra sá, er fer með síglíngamál, kveður með reglugerð nánar á um hlut-

verk og starfshætti Skipamálastofnunarinnar og um einstök verkefni hennar.

4. gr.
Forseti skipar skipamálastjóra til að annast framkvæmdastjórn þeirra mála,

sem falin eru Skipamálastofnuninni. Hann skal vera skipaverkfræðingur eða
hafa aðra sambærilega menntun og fullnægja kröfum þeim, sem þarf til þess að
vera embættismaður hér á landi.

5. gr.
Skipamálastofnunin hefur skrifstofu í Reykjavík.

6. gr.
Ráðherra skipar fasta starfsmenn stofnunarinnar, að fengnum tillögum skipa-

málastjóra. Fast starfsfólk Skipamálastofnunar ríkisins tekur laun samkvæmt hinu
almenna launakerfi ríkisins.

Skipaskoðunarmenn og skipamælingarmenn skulu launaðir samkvæmt reglum.
er ráðherra setur að fengnum tillögum skipamálastjóra.

Eigi má skipamálastjóri eða aðrir, sem eru í fullu starfi hjá Skipamálastofnun
ríkisins, hafa á hendi störf, sem eru ósamræmanleg stöðu þeirra og háð kunna að
verða þeirra eigin mati sem starfsmanna Skipamálastofnunar ríkisins, svo sem eftirlit
með skipum eða vélum fyrir einstaklinga, félög eða opinberar stofnanir.

7. gr.
Skipamálastjóri skal hafa sérfróða starfsmenn, eftir nánari ákvörðun reglu-

gerð, sem ráðherra setur.

8. gr.
Landið skiptist i 5 eftirlitssvæði. Þau eru:

1. eftirlitssvæði: Frá Hjörleifshöfða að Skor á Barðaströnd. Allar eyjar með-
taldar.

2. eftirlitssvæði: Frá Skor i Hrútafjarðarbotn.
3. eftirlitssvæði: Frá Hrútafjarðarbotni að Gunnólfsvíkurfjallí.
4. eftirlitssvæði: Frá Gunnólfsvikurfjalli að Hjörleifshöfða.
5. eftirlitssvæði: Vestmannaeyjar.

9. gr.
Skipamálastjóri skipar eftirlitsmann fyrir hvert eftirlitssvæði. Annast hann

framkvæmd eftirlits þar 08 umsjón með skoðunarmönnum undir yfirstjórn skipa-
málastjóra.

Ef skipamálastjóri telur ástæðu til, getur hann tilnefnt trúnaðarmenn til
þess að annast einstök störf eftirlitsmanna, og hafa þeir þá sama rétt og skyldur
og eftirlitsmenn.

Eftirlitsmenn skulu fullnægja þeim kröfum, sem gerðar eru til opinberra sýsl-
unarmanna, vera búsettir á þeim stað innan svæðis síns, er skipamálastjóri sam-
þykkir, vera svo heilir og hraustir, að þeir megi rækja starfann, og hafa að dómi
skipamálastjóra nægilega þekkingu á siglingum, skipum og vélum til þess að leið-
beina skoðunarmönnum, samræma eftirlitið til meira öryggis og skera úr um ágrein-
ing, sem upp kynni að rísa um haffæri skipa.

Skipamálastjóri setur þeim erindisbréf og starfsreglur.

10. gr.
Hvert eftirlitssvæði skiptist í skoðunarsvæði. Þau eru:

I. eftirlitssvæði:
1. skoðunarsvæði : Frá Hjörleifshöfða að Jökulsá á Sólheimasandi.
2. skoðunarsvæði: Frá Jökulsá á Sólheimasandiað Þjórsá.
3. skoðunarsvæði : Frá Þjórsá að Grindavik.
4. skoðunarsvæði : Grindavík og Reykjanesskagi að Hafnarfirði.
5. skoðunarsvæði: Hafnarfjörður, Garðahreppur og Bessastaðahreppur.
6. skoðunarsvæði : Reykjavík og Kjósarsýsla.
7. skoðunarsvæði : Borgarfjarðar- og Mýrasýsla (frá Hvalfjarðarbotni til

Hítarár).
8. skoðunarsvæði : Frá Hitará að Búlandshöfða.
9. skoðunarsvæði: Frá Búlandshöfða að Skor. (Breiðafjarðareyjar meðtaldar).

II. eftirlitssvæði:
10. skoðunarsvæði : Frá Skor að Kópanesi.
11. skoðunarsvæði: Arnarfjörður.
12. skoðunarsvæði : Dýrafjörður.
13. skoðunarsvæði: Önundarfjörður.
14. skoðunarsvæði: Súgandafjörður.
15. skoðunarsvæði : Frá Gelti að Geirhólma.
16. skoðunarsvæði : Frá Geirhólma í Hrútafjarðarbotn.

III. eftirlitssvæði:
17. skoðunarsvæði: Frá Hrútafjarðarbotni að Skagatá.
18. skoðunarsvæði : Frá Skagatá að Haganesvik.
19. skoðunarsvæði : Haganesvik að Síglunesíá.
20. skoðunarsvæði : Frá Siglunestá að Ólafsfjarðarmúla.
21. skoðunarsvæði : Frá Úlafsfjarðarmúla að Gjögri, svo og Grímsey.
22. skoðunarsvæði : Frá Gjögri að Tjörnestá, svo og Flatey á Skjálfanda.
23. skoðunarsvæði : Frá Tjörnestá að Gunnólfsvíkurfjalli.

IV. eftirlitssvæði:
24. skoðunarsvæði : Frá Gunnólfsvíkurfjalli að Lagarfljóti.
25. skoðunarsvæði : Frá Lagarfljóti að Loðmundarfirði.
26. skoðunarsvæði : Loðmundarfjörður og Seyðisfjörður.
27. skoðunarsvæði : Frá Dalatá að Gerpí,
28. skoðunarsvæði : Frá Gerpi að Fáskrúðsfirði.
29. skoðunarsvæði: Fáskrúðsfjörður, Stöðvarfjörður og Breiðdalsvík.
30. skoðunarsvæði : Frá Breiðdalsvík að Austurhorni.
31. skoðunarsvæði : Frá Austurhorni að Hjörleifshöfða.

V. eftirlitssvæði:
32. skoðunarsvæði : Vestmannaeyjar.

11. gr.
Skipamálastjóri skipar að fengnum tillögum eftirlitsmanns skoðunarmenn

á hvert skoðunarsvæði. Tölu skoðunarmanna á hverju skoðunarsvæði ákveður
skipamálastjóri að fengnum tillögum eftirlitsmanns. Skoðunarmenn skulu full-
nægja þeim kröfum, sem gerðar eru til opinberra sýslunarmanna, vera búsettir á
svæði sinu, hafa reynslu og þekkingu á siglingum, skipum og vélum og vera svo
heilir og hraustir, að þeir megi rækja starfann.

Eftirlitsmaður skiptir með þeim verkum eftir sérþekkingu þeirra.

12. gr.
Skipamálastofnunin skal að jafnaði hafa starfandi umferðaeftirlitsmenn, sem

ferðast um landið til að samræma störf skipaskoðunarmanna, i samráði við skipa-
eftirlitsmann hvers eftirlitssvæðis. Skulu umferðaeftirlitsmenn einnig framkvæma
skyndiskoðanir i höfnum eða á sjó, eftir því sem aðstæður leyfa og ástæða þykir
til. Milli ferða skulu umferðaeftirlitsmenn starfa við skrifstofu Skipamálastofn-
unarinnar, og skal skipamálastjóri setja þeim starfsreglur.

13. gr.
Skipamálastjóri löggildir eftir þörfum skipamælingamenn samkvæmt lögum

um skipamælingar. Skipamælingamenn skulu fullnægja þeim kröfum, sem gerðar
eru til opinberra sýslunarmanna. Þeir skulu hafa þekkingu á reglum þeim, er um
skipamælingar gilda, og hafa fengið æfingu í notkun þeirra. Ráðherra getur sett
reglur um prófraun skipamælingamanna eftir tillögum skipamálastjóra.

14. gr.
Ráðherra getur skipt landinu í skipamælingaumdæmi eftir tillögum skipa-

málastjóra. Heimilt er þó skipamálastjóra að láta löggiltan mælingamann fram-
kvæma mælingar utan umdæmis síns, hvenær sem ástæða þykir til.

15. gr.
Áður en embættis- og sýslunarmenn Skipamálastofnunarinnar hefja störf,

skulu þeir undirrita eið eða drengskaparheit um, að þeir vilji rækja starfann eftir
beztu samvizku og þekkingu.

Ekki mega þeir annast nein störf Skipamálastofnunarinnar vegna skipa, er
þeir eiga sjálfir að meira eða minna leyti, eða þeirra skipa, sem þeir eru á einn eða
annan hátt við riðnir, þannig að þeir verði eigi taldir óvilhallir.

16. gr.
Þegar embættis- og sýslunarmenn Skipamálastofnunarinnar eru að starfi, hafa

þeir rétt til þess að fara um borð i hvert skip, sem statt er i islenzkri höfn eða
innan íslenzkrar landhelgi, til þess að rannsaka það, sem þeim ber samkvæmt stöðu
sinni. Leita ber þó álits eftirlitsmanns eða skipamálastjóra. ef eigi er nauðsyn
skj ótra aðgerða.

Útgerðarmenn, skipstjórar, vélstjórar og aðrir, er í þeirra umboði starfa, svo og
aðrir skipverjar, eru skyldir til að veita Skipamálastofnuninni alla aðstoð og
upplýsingar, sem óskað er og starfið varða.

Trúnaðarmenn Skipamálastofnunarinnar skulu á hinn bóginn gæta þess að valda
ekki skipi óþarfa töfum né torvelda vinnu um nauðsyn fram.

17. gr.
Embættis- og sýslunarmenn Skipamálastofnunarinnar eru opinberir starfs-

menn og njóta réttar og bera skyldur í samræmi við það.

18. gr.
Lög þessi öðlast þegar gildi. Falla þá jafnframt úr gildi ákvæði laga, sem i bág

kunna að fara við lög þessi.

